
La palabra de vida

Hué dan ni gataj snan'anj anin'

Unj nuguan' nan rian ni é re'
xi'f tsinj gane asij gaxi'i daran'anj.
Ni hua gunun anin' inj si ga'mi sij.
Ni hua guini'i anin' inj nga rian
anin' Gnj nej. Ni hua guini'yaj sa'
anin' Gnj daj hua man'an sij ne;j.
Ni hua ganun ra'a anin' anj sij nej.
Ni tsinj daj ga'mi nuguan' gundn'.
Ni nuguan' daj 'yaj si ga ni'na' né'
guiman né' niganj nin' nga Yan'anj
anj. 2Ni hua gurugiii' tsinj 'yaj si
hua ni'no' daj. Ni hua guini'i anin'
Gnj sij. Ni gahuin anin' Gnj tsinj
nata' rian ni ngiii xi'{ man'an sij. Ni
nata' anin' Gnj rian ni é re' xi'{ tsinj
'yaj si hua ni'no' niganj nin' anj. Ni
asij na gane sij nga Yan'anj huin
chrej né'. Sani ga'na' sij gane sij
nga né'. 3Hué dan nj nata' anin' {inj
rian ni é re' xi'{ si guini'i anin' 4nj
nga si gunun anin' Gnj. Hué daj 'yaj
anin' Gnj sisi ga'ue guinicaj dugiii'
ni é re' nga anin' inj. Ni xanga' yya
nicaj dugiii' né' nga chrej né', ni nga
da'nij sij huin Jesucristo nej aj. *Ni
arun anin' Gnj ni nuguan' nan a'nij
anin' Gnj huaj rian ni é re' sisi ga'ue
ga nia' nin' ruhua ni é re' aj.

Dios es luz

5Hué nan huin nuguan' digyan
Jesucristo rian anin' Gnj. Ni nata'
snan'anj anin' Gnj nuguan' nan rian
ni é re'. Daj ran' hua 'ngo yan'an
xiguin, ni da'nga' daj hua Yan'an,;.
Ni a 'ngo nitaj si hua rumi' rian
nne man'an Yan'anj ménj. Ngaa ni
sisi chéj né' rian rumi' hua 'yaj quij
né', ni a'mi yya né' ngaa ataj né'
sisi nicaj dugiii' né' nga Yan'anj anj.
Ni nitaj si nico' né' nuguan' xanga'
manj. 7 Sani sisi chéj né' rian xiguin
hua rdn' nne Yan'anj rian xiguin
hua, ngaa ni man'an ni dugiii' né'
nicaj dugiii'. Ni na'nin' tun da'nij sij
Jesucristo daran' si-gaquin' né' aj.
8Ni sisi gataj né' sisi nitaj gaquin'
da'ui né', ngaa nj digya' yun'unj né'
man'an né'. Ni nitaj si nun nuguan'
xanga' niman né' ménj. °Sanj sisi
nato' gaquin' gui'yé' gunun Yan'anj,
ngaa ni guinicaj sij 'ngo niman nico
xi'f si-gaquin'. Daj si hua sa' niman
Yan'anj. Ni hua yya niman sij nej.
Ngaa ni na'nin' sij daran' si quij
hua chruhua niman né' aj. 1°Ni sisi
gataj né' sisi nitaj gaquin' gui'yaj
né', ngaa ni 'yaj né' sisi Yan'anj
huin tsinj digya' yun'unj, gataj né'.

Daj si hua gataj Yan'anj si da'ui né'
gaquin'. Ngaa nj sisi gataj né' daj, ni
nitaj si unun né' si-nuguan' Yan'anj
manj.

Cristo, nuestro abogado
Daj rtin' huin da'nij man'anj
huin ni é re' jnan nga xica'ui.
Ni ariinj nuguan' nan huaj rian ni
é re' sisi si gui'yaj ni é re' gaquin'
manj.

Hué dan ni sisi gui'yaj né' gaquin',
ngaa ni hua 'ngo tsinj nun xj'i xi'i
né' rian chrej né' huin Yan'anj
huin si' Jesucristo. Ni ga'mi si' rian
Yan'anj xi'f né'". Ni hua nin' nica
niman si'. 2Ni naga'ui' Jesucristo
man'an sij ganarén sij rian si-
gaquin' né'. Ni sé si naran sij rian
urin si-gaquin' né', sani naran sij
rian si-gaquin' daran' ni ngiii man
chruhua xungiii aj.

3Ni sisi dagahuin né' nuguan'
a'nin' Jesucristo sun rian né', ngaa
ni ga'ue guini'i né' sisi hua yya ni'i
né' man'an sij aj. 4Sisi ataj 'ngo tsinj
daj: “Ni'i nimanj Jestis”, ni nitaj si
dagahuin sij nuguan' a'nin' si' sun
rian né', ngaa nj hué sij huin 'ngo
tsinj a'mi nuguan' yya. Ni nitaj si
hua yya niman sij ménj. >Sanj tsinj
dagahuin si-nuguan' Jesus, ni hua
yya nin' gahuin chrun sij gahuin
'i ruhua sij ni'yaj sij Yan'anj anj. Ni
sisi gui'yaj né' daj, ni ga'ue guini'i
né' sisi nicaj dugiii' né' nga Jests.
6Ni sisi ataj 'ngo tsinj daj sisi nicaj
dugiii' sij nga Jests, ngaa nj da'ui sij
si gache sij daj rin' gachéj Jesus aj.

El nuevo mandamiento
“Ni a'ni nuguan' a'nin' nan huaj
rian ni é re' huin ni é re' jnan nga

1Juan 1, 2

xica'ui. Ni sé 'ngo nuguan' naca
huin ménj. Hué 'ngo huin nga
nuguan' guida'a ni é re' asij sini
yan anj. Ni nuguan' a'nin' hua né
daj huéj huin nuguan' hua gunun
ni é re' asij sini. 8Sani si artinj nan
ran' huin 'ngo nuguan' naca a'nin'
Yan'anj sun rian né'. Ni hua digyan
Cristo sisi hua yya nuguan' nan. Ni
hué daj digyan ni é re' nej. Ni huaj
ganahuij si hua rumi' rian xungiii
nan. Ni hua xiguin yan'an xanga'
huin Jesucristo aj. °Ni sisi hua 'ngo
tsinj ataj sisi chéj sij rian xiguin
yan'an, sani nun huin xan' ruhua
sij ni'yaj sij jnénj sij, ngaa ni chéj
gue sij rian rumi' hua daj. 1°Ni tsinj
'i ruhua ni'yaj jnanj sij, ni hua chéj
sij rian xiguin. Ni nitaj 'ngo si hua
gui'yaj si guinij sij gaquin'. 1Sani
tsinj nun huin xan' ruhua ni'yaj
jnanj sij, ni nne sij rian rumi'. Ni
chéj sij rian rumi' nej. Ni nun ni'i sij
rian chéj sij xi'f si guirénj si rumi'
hua daj rian sij.

12 Artinj nuguan' nan a'ni huaj
rian ni é re' huin ni é re' ni tsinj
hua lij. Daj si hua guisij guinicaj
Yan'anj 'ngo niman nico xi'f si-
gaquin' ni é re'. Ni hué daj gui'yaj
sij xi'{ si-xugiii man'an sij.

13Nj ar@inj nuguan' nan a'ni huaj
rian ni é re' tsinj hua da'nij. Daj si
hua ni'i ni é re' tsinj gane asjj sini
yan.

Ni ariinj nuguan' nan a'ni huaj
rian ni é re' ni tsinj hua lij. Daj si
hua gui'yaj gana ni é re' rian sichre
aj.

Ni ariinj nuguan' nan a'ni huaj
rian ni é re' huin ni é re' si hua ljj.
Daj si hua ni'i ni é re' chrej né' huin
Yan'an,j.

14Ni hua gartinj nuguan' ga'ni
rian ni é re' tsinj hua da'nij. Daj si
hua ni'i ni é re' tsinj gane asjj sini
yan.

Ni hua gariinj nuguan' ga'ni rian
ni é re' ni tsinj hua lij. Daj si hua
gahuin nucuaj niman ni é re' rian
sayun. Ni 'ngo gunun ni é re' si-
nuguan' Yan'anj. Ni gui'yaj gana ni
é re' rian sichre aj.

15Gi gahuin ruhua ni é re' ni'yaj
ni é re' si-chrej xungiii nan nga ni
rasun man chruhua xungiii nan
maénj. Sisi hua 'ngo tsinj huin ruhua
ni'yaj si-chrej xungiii nan, ngaa
ni nitaj si huin ruhua sij ni'yaj
sij chrej né' huin Yan'anj. 16Daj
si daran' nuguan' man chruhua
xungiii, ni nitaj si 'na' ni nuguan'
daj rian chrej né' ménj. Sani maan
si-nuguan' xungiii huin nénj.

Ni ni tsinj chéj si-chrej xungiii,

ni dagahuin ni sij si huin ruhua
nnee cUj ni sij. Ni huin ruhua ni sij
guinicaj ni sij si ni'yaj ni sij nej. Ni
nne ni sij nga si 'yaj ni sij nej. 1'Ni
huaj nahuij xungiii nan nga daran'
si quij hua huin ruhua ni ngiii man
chruhua xungiii nej. Sani tsinj 'yaj
si aran' ruhua Yan'anj, ni gane
niganj nin' sij nanj.

El anticristo

18Hué dan ni daj ran' huin da'ni
huin ni é re' rianj. Ni ataj snan'an
gunun ni é re' sisi ruhua ganahuij
xungiii. Ni hua gunun ni é re'
nuguan' sisi ga'na' 'ngo tsinj unun'
nga Cristo. Ni hua narugiii' nico ni
tsinj unun' nga Cristo. Ni xi'{ daj
ni'i né' sisi hua huaj ganahuij xungiii
nan anj. 1°Nj gahui ni tsinj daj
scanij né'. Sani xanga' nitaj si nicaj

dugiii' ni sij nga né'. Daj si sisi nun
ruhua ni sij guinicaj dugiii' ni sij nga
né', ngaa ni hua gunjj ni sij nga né".
Sanj xi'f si gahui ni sij, ni digyan
yya ni sij sisi hua yya nitaj si nicaj
dugiii' daran' ni sij nga né' manj.

20Sanj Cristo riqui Espiritu Santo
rian ni é re'. Xi'{ daj hua ni'i ni é
re' daran' nuguan'. 21Nj sé si ariinj
nuguan' nan a'ni rian ni é re' xi'i
si nun ni'i ni é re' nuguan' xanga'
ménj. Sani hua ni'i ni é re' nuguan'
xanga'. Ni ni'i ni é re' sisi ni a 'ngo
nuguan' yya nitaj si ga'na' scanij
nuguan' xanga' man,j.

22Ni un tsinj huin tsinj a'mi yya,
ruhua ni é re' Ginj. Hué sij huin
tsinj ataj sisi sé Jests huin Cristo
ménj. Ni hué tsinj daj huin tsinj
unun' nga Cristo. Daj si na'uej
ruhua sij guxuman ruhua sij nj'yaj
sij chrej né' huin Yan'anj nga da'nij
si' Jestis nej aj. 22Ni tsinj na'uej
ruhua guxuman ruhua ni'yaj da'nij
chrej né', nj nitaj si nicaj dugiii' sij
nga chrej né' nej. Sani tsinj xuman
ruhua ni'yaj da'nij chrej né', ni nicaj
dugiii' sij nga chrej né' aj.

24Hué dan ni 'ngo gunun ni é re'
nuguan' gunun ni é re' asij sini yan.
Ni sisi 'ngo gunaj sa' nuguan' daj
chruhua niman ni é re', ngaa ni 'ngo
guinicaj dugiii' ni é re' nga da'nij
Yan'anj nga chrej né' huin Yan'anj
nej aj. 2°Ni nan huin nuguan' ga'nij
du'ua Jesucristo rian né' sisi ga'ue
gane niganj né' nga Yan'anj anj.

26Nji gariinj ni nuguan' nan a'ni
huaj rian ni é re' sisi xacaj ni é re'
cuenta xi'f ni tsinj huin ruhua digya'
yun'unj ni é re'. 2’Sanj hua ga'na'
Espiritu Santo chruhua niman ni
é re', gui'yaj Jesucristo. Ni nitaj si

hua nian sisi digyan 'ngo tsinj daj
'ngo nuguan' rian ni é re' manj. Daj
si man'an Espiritu Santo digyan
daran' nuguan' rian ni é re'. Ni si
digyan sij huin nuguan' xanga'.
Sé nuguan' yya huin méanj. Hué
dan ni daj rin' digyén sij nuguan'
xanga' rian ni é re', ni hué daj 'ngo
guinicaj dugiii' ni é re' nga Jesus aj.
28Hué dan nji daj rdn' huin da'ni
huin ni € re' rianj. Ni huin ruhuaj
sisi 'ngo guinicaj dugiii' ni é re'
nga Jesucristo. Hué daj ni nitaj si
gahuin ruhua né' ngaa ga'na' sij.
Ni si gahuin na'aj né' rian sij ngaa
ga'na' sij aj. 29Ni sisi ni'i ni é re'
sisi hua nica yya niman Jesucristo,
ngaa ni ni'i ni é re' sisi daran' ni
ngiii 'yaj nica, ni huin ni sij da'nij
Yan'anj anj.

Hijos de Dios

Hué dan nj xacaj ni é re' cuenta

sisi nin' ruhua gahuin 'i ruhua
chrej né' huin Yan'anj ni'ya yun'. Xi'i
daj ni riqui Yan'anj sisi gahuin né'
da'nij sij. Ni xanga' huin né' da'nij
Yan'anj. Xi'{ daj ni tsinj guida'a si-
chrej xungiii nan, ni nun ni'i ni sij

né'. Daj si nun ni'i ni sij Yan'anj mén;.

2Hué dan ni 'i ruhuaj ni'ya ni é re'.
Yyaj huin né' da'nij Yan'anj. Ni nunj
si nun ni'i né' daj ga né' ne' chrej
rian, sanj ni'i né' sisi ngaa narugiii'
Jesucristo, ngaa ni ga né' daj ran'
hua man'an sij. Daj si guini'i yya
né' daj hua man'an sij. 3Ni daran' ni
tsinj ano' sisi hué daj ga ni sij, gui'yaj
Jesucristo, ni nagui'yaj sa' ni sij
niman man'an ni sij daj rn' hua sa'
nin' niman man'an Jesucristo.

4Ni daran' ni tsinj 'yaj gaquin', ni
nun dagahuin ni sij si-ley Yan'anj.

1 Juan 2, 3

Daj si ngaa 'yaj né' gaquin', ni nun
dagahuin né' si-ley Yan'anj ménj.
5Ni hua ni'i ni é re' sisi ga'na'
Jesucristo xungiii nan sisi ga'ne
sij si-gaquin' né'. Ni nitaj ni a 'ngo
gaquin' da'ui sij ménj. 6Ni daran'
ni tsinj nicaj dugiii' nga Jesus, ni
nitaj si 'yaj ni sij gaquin' manj. Sani
daran' ni tsinj 'yaj gaquin', ni nitaj
si ni'i ni sij man'an si' manj. "Hué
dan nj daj ran' huin da'ni huin
ni é re' rianj. Si ga'uej ruhua ni é
re' sisi digya' yun'unj ni a 'ngo ni
ngiii ni é re' ménj. Ni daj rtn' hua
nica niman Jesucristo, ni hué daj
hua nica niman 'ngo tsinj 'yaj nica
nej. 8Ni tsinj 'yaj gaquin', ni hué sij
nicaj dugiii' nga sichre. Daj si 'yaj
sichre gaquin' asjj sini yan. Ni ga'na'
da'nij Yan'anj chruhua xungiii nan
sisi guere'ej sij si-sun sichre aj. °Ni
daran' tsinj huin da'nij Yan'anj, ni
nitaj si 'yaj ni sij gaquin' manj. Daj
si gahuin sa' niman ni sij, gui'yaj
Yan'anj. Ni si ga'ue 'ngo gui'yaj ni
sij gaquin', si da'nij Yan'anj huin ni
sij aj. 10Ni ga'ue xacaj né' cuenta
ni'yaj né' un tsinj huin da'nij
Yan'anj, ni un tsinj huin da'nij
sichre aj. Daj si sisi nitaj si 'yaj nica
'ngo tsinj daj, ni sisi nitaj si 'i ruhua
sij ni'yaj sij dugiii' sij, ngaa ni nitaj
si nicaj dugiii' sij nga Yan'anj manj.
1INi hué nan huin nuguan' gunun
ni é re' asij sini yan. Ni nuguan'
nan huin sisi da'ui né' gahuin
'i ré' ni'yé' ni dugiii' aj. 12N;j si
gui'y6é' daj ran' gui'yaj Cain tsinj
guinicaj dugiii' nga sichre asjj na. Ni
dagahui' sij jnénj sij. Ni un sin huin
ni dagahui' sij, ruhua 4 re' tnj. Hué
dagahui' sij jnanj sij xi'f si gui'yaj
quij sij. Ni gui'yaj sa' jnanj sij aj.

13Hué dan ni si gani ruhua ni é
re' sisi nun huin xan' ruhua ni tsinj
nico' si-chrej xungiii nan ni'yaj ni
sij ni é re' huin ni é re' jnan nga
xica'ui. Ni asij sini ré' huin niman
gahuin né'. Sanj ni'i né' sisi hua
ni'na' niman né' yyaj aj. Daj si 'i
ruhua né' ni'yaj né' ni dugiii' né' aj.
Tsinj nitaj si 'i ruhua ni'yaj dugiii', ni
hua niman sij daj rtn' huin niman
anj. 1°Ni daran' ni tsinj nun huin
xan' ruhua ni sij ni'yaj ni sij jnnj
ni sij, ni huin ni sij ran' huin 'ngo
tsinj dagahui' niman. Ni ni'i ni é re'
sisi si ga'ue gane niganj 'ngo tsinj
dagahui' niman ménj. 6Nj ni'i né'
sisi 'i ruhua Jests ni'yaj sij mun'an'.
Daj si ga'uej ruhua sij gahui' sij xi'i
né'. Ni hué ducuanj daj ga'uej ruhua
né' gahui' né' xi'{ jnanj né' nej.

17Ni sisi hua 'ngo né' hua rasun
rian, nji ni'yaj sij sisi achin 'ngo
rasun rian jnénj sij, ni na'uej sij
ga'ui' sij, ni nitaj si 'i ruhua sij
ni'yaj sij Yan'anj manj. 8Daj rtn'
huin da'ni huin ni é re' rianj. Si
gataj né' nuguan' yun sisi 'i ruhua
né' ni'yaj né' jnanj né' manj. Maan
si gui'yaj sa' né' nga jnanj né'. Ngaa
ni hué daj gahuin xanga' né' tsinj 'i
ruhua ni'yaj jndnj né'.

19Ni sisi hué daj gui'yaj né', ngaa
ni guini'i né' sisi xacaj né' chrej
xanga' aj. Ni ga'ue gahuin yya
ruhua né' nga Yan'anj nej. 2°Ni
sisi nimin' a'mi gaquin' rian xi'i
mun'tn', sani ni'i né' sisi ni'i sa'
Yan'anj daj nga nimidn'. Ni ni'i sij
daran'anj. 2! Nj 'i ruhudj ni'ya ni é
re'. Sisi nitaj si a'mi gaquin' niman
né' rian xi'{f man'an né', ngaa nj
gahuin yya ruhua né' nga Yan'anj
anj. 22Ni riqui Yan'anj daran' si

achinj né' rian sij xi'f si dagahuin
né' ni nuguan' a'nin' sij sun rian né".
Ni 'yaj né' si aran' ruhua man'an

sij nej. 23Ni nan huin nuguan' a'nin’
Yan'anj sun rian né'. Nj ataj Yan'anj
sisi guxuman ruhua né' ni'yaj né'
da'nij sij Jesucristo. Ni ataj sij sisi
gahuin 'i ruhua né' nj'yaj né' ni
dugiii' né' daj ran' ga'nin' sij sun
rian né'. 24Ni tsinj dagahuin ni
nuguan' a'nin' Yan'anj sun rian né',
ni 'ngo nicaj dugiii' sij nga Yan'anj.
Ni nicaj dugiii' Yan'anj nga sij nej.
Ni ni'i yya né' sisi 'ngo nne Yan'anj
chruhua niman né' xi'i si riqui sij
Espiritu Santo rian né'.

El Espiritu de Dios y el
espiritu del anticristo
Ni 'i ruhudj ni'ya ni é re'. Hué
dan ni si guxuman ruhua ni é re'

ni'yaj ni é re' daran' ni nuguan' manj.
Sani guini'yaj sa' ni é re' sisi xanga'
si a'mi 'ngo tsinj daj. Ni guini'yaj sa'
ni é re' sisi hué gue Espiritu Santo
riqui nuguan' a'mi sij. Daj si xungiii
nan man nin' ruhua ni tsinj digya'
yun'unj sisi a'mi ni sij si-nuguan'
Yan'anj anj. 2Ni sisi ataj 'ngo tsinj daj
sisi ga'na' Jesucristo chruhua xungiii
nan gahuin xanga' si' 'ngo tsinj hua
nnee clj, ngaa ni si-nuguan' tsinj
daj huin si-nuguan' Espiritu Santo.
Ni hué ducuénj daj ga'ue guini'i ni é
re' un nuguan' huin nuguan' 'na' rian
Yan'anj anj. 3Ni daran' ni tsinj nun
gara xina sisi ga'na' Jests gahuin sij
'ngo tsinj hua nnee ctj, ni nitaj si 'na’'
si-nuguan' ni sij rian Yan'anj ménj.
Sani 'na' si-nuguan' ni sij rian tsinj
unun' nga Cristo. Ni hua gunun ni é
re' sisi hua 'na’' tsinj quij hua daj. Ni
hua nne sij chruhua xungiii aj.

4Daj rtn' huin da'ni huin ni é re'
rianj. Ni nicaj dugiii' niman ni é
re' nga Yan'anj. Ni hua gui'yaj gana
ni é re' rian ni tsinj digya' yun'unj
daj. Daj si huin nucuaj doj Espiritu
Santo nne chruhua niman né' daj
nga si nne ruhua niman ni tsinj
huaj si-chrej xungiii nan anj. >Hué
ni tsinj daj huaj si-chrej xungiii nan.
Daj da a'mi ni sij daj ran' a'mi ni
tsinj huaj si-chrej xungiii. Ni ni tsinj
huaj si-chrej xungiii nan, ni unun
ni si' si ataj ni sij. 8Sani nicaj dugiii'
né' nga Yan'anj. Ni sisi ni'i 'ngo
tsinj daj Yan'anj, ngaa ni unun sa'
sij si ataj né'. Sanij tsinj nitaj si nicaj
dugiii' nga Yan'anj, nji nitaj si unun
sij si ataj né' ménj. Ni hué ducuénj
daj ni'i né' un tsinj nicaj dugiii' nga
Espiritu Santo. Ni ni'i né' un tsinj
a'mi nuguan' digya' yun'unj ne;j.

Dios es amor

“Ni 'i ruhu3j ni'ya ni é re'.
Ni da'ui né' si gahuin 'i ruhua
né' ni'yaj né' ni dugiii' né'. Daj
si Yan'anj riqui sisi ga'ue gahuin
'i ruhua né' ni'yaj né' ni dugiii'
né'. Ni sisi 'i ruhua né' ni'yaj né'
dugiii' né', ngaa ni huin né' da'nij
Yan'anj. Ni ni'i né' Yan'anj nej aj.
8Ni sisi nuhui' si 'i ruhua né' ni'yaj
né' dugiii' né', ngaa ni nun ni'i né'
Yan'anj ménj. Daj si Yan'anj huin si
'i ruhua ni'yaj né'. °Ni ga'ue guini'i
né' sisi 'i ruhua Yan'anj ni'ya né'
xi'f si ga'nij sij urin da'nij sij ga'na'
chruhua xungiii nan. Ni ga ni'na'
niman né', guji'yaj si'. 1°Ni ga'ue
xacaj né' cuenta sisi sé mun'an'
gahuin 'i ré' ni'y6' man'an Yan'anj
asij sini yan ménj. Sanj asij sini yan,
ni gahuin 'i ruhua Yan'anj ni'ya né'.

1 Juan 4

Daj si ga'nij sij da'nij sij rian né'". Ni
gahui' si' rian si-gaquin' né'". 1'Nj 'i
ruhu3j ni'ya ni é re'. Ni sisi hué daj
'i ruhua Yan'anj ni'ya né', ni da'ui
né' si gahuin 'i ruhua né' ni'yaj né'
ni dugiii' né". 12Ni a 'ngo yun nun
guini'i ni ngiii man'an Yan'anj mén;j.
Sani sisi 'i ruhua né' ni'yaj né' ni
dugiii' né', ni nne Yan'anj chruhua
niman né'. Ni xi'{ daj ga'ue gahuin
sa' niman né' gahuin 'i ruhua né'
ni'yaj né' man'an Yan'anj nga ni
dugiii' nej.

13Hué dan ni xi'i si riqui Yan'anj
Espiritu Santo rian né', ni ni'i yya
né' sisi nicaj dugiii' Yan'anj nga
né'. Ni ni'i né' sisi nicaj dugiii' né'
nga Yan'anj nej. 1*Ni hua guini'i
ni anj sisi ga'nij chrej né' da'nij sij
ga'na' chruhua xungiii nan. Ni hué
sij huin tsinj nacaj ni ngiii man
chruhua xungiii aj. Ni nata' ni inj
nuguan' nan rian ni ngiij aj. 1>Ni sisi
nata' né' gunun ni ngiii sisi Jests
huin da'nij Yan'anj, hué dan ni nicaj
dugiii' né' nga Yan'anj. Ni Yan'anj
nicaj dugiii' nga né' nej. 15Nj hua
ni'i né' sisi 'i ruhua Yan'anj ni'ya
né'. Ni guxuman ruhua né' sisi hué
daj huin.

Yan'anj huin si 'i ruhua ni'ya né'.
Ni sisi 'ngo 'i ruhua né' ni'yaj né' ni
dugiii' né', ni nicaj dugiii' né' nga
Yan'anj. Ni Yan'anj nicaj dugiii' nga
né' nej. 1’Ni xi'{ si 'i ruhua né' ni'yaj
né' ni dugiii' né', ni ga'ue gahuin
yya ruhua né' xi'f giii nagui'yaj yya
Yan'anj si-gaquin' ni ngiii. Daj si daj
run' gui'yaj Jesucristo ngaa huaj sij
xungiii nan, ni hué daj guji'yaj né'
nej. 18Ni sisi 'i ruhua né' ni'yaj né'
Yan'anj, ngaa ni nitaj si xu'ui' né'
rian sij manj. Sani sisi 'i ruhua né'

ni'yaj né' Yan'anj, ni gahui si xu'ui'
né' chruhua niman né'. Daj si ngaa
xu'ui', ni ani ré' si ga'na' castigo
rian', gui'yaj Yan'anj. Hué dan ni sisi
hua go'ngo né' xu'ui', ni achin si
gahuin 'i ruhua sij ni'yaj sij man'an
Yan'anj. °Ni 'i ruhua né' ni'yaj

né' Yan'anj xi'{ si asij sini gahuin 'i
ruhua sij ni'yaj sij man'an né'. 20Nj
sisi ataj 'ngo tsinj daj: “'I ruhu3j
ni'ya Yan'anj” ngaa nun huin xan'
ruhua sij ni'yaj sij jnanj sij, ngaa

ni tsinj a'mi yya huin sij aj. Ni sisi
nitaj si 'i ruhua sij ni'yaj sij jnanj
sij, ni asa' ga'ue gahuin 'i ruhua

sij ni'yaj sij Yan'anj tnj. Ni ga'ue
guini'i sij jnénj sij. Sani nitaj si
rugiii' Yan'anj guini'i sij ménj. 2! Ni
ga'nin' Jesucristo sun rian né'. Ni
gataj sij sisi 'i ruhua 'ngo tsinj daj
ni'yaj sij man'an Yan'anj, ni da'ui sij
si gahuin 'i ruhua sij ni'yaj sij jnénj
sij nej.

La fe que vence al mundo

Daran' ni tsinj xuman ruhua

sisi Jests huin yya Cristo, ni
hué ni sij huin da'nij Yan'anj anj. Ni
sisi 'i ruhua né' ni'yaj né' chrej né'
huin Yan'anj, ni hué daj 'i ruhua né'
ni'yaj né' ni da'nij sij nej. 2Ni sisi 'i
ruhua né' ni'yaj né' Yan'anj, ni sisi
dagahuin né' ni nuguan' a'nin' sij
sun rian né', hué dan ni ni'i né' sisi 'i
ruhua né' ni'yaj né' ni da'nij sij nej.
3Ni sisi xanga' 'i ré' ni'yé' Yan'anj,
ngaa nji hua yya dagahuin' sun
a'nin' sij riun' nej.

Ni sé 'ngo sayun huin si a'nin'

sij riun' ménj. #Ni daran' ni tsinj
huin da'nij Yan'anj, ni hua gui'yaj
gana ni sij rian ni chrej quij hua
chruhua xungiii nan anj. Ni hua

ga'ue gunucuaj né' gui'yaj gana né'
rian chrej quij hua chruhua xungiii
nan xi'{ si xuman ruhua né' ni'yaj
né' Jests. ®Hué dan nij sisi xuman
ruhua 'ngo tsinj daj sisi Jestis huin
da'nij Yan'anj, ni ga'ue gui'yaj gana
sij rian chrej quij hua chruhua
xungiii nan anj.

El testimonio del Espiritu

6Ni ga'na' Jesucristo chruhua
xungiii nan. Nj gata' nnee sij. Ni
gayanj si-tun man'an sij xi'f si-
gaquin' né' nej. Ni sé urin gata'
nnee sij, sanj gayanj si-tun sij nej.
Ni Espiritu Santo ataj snan'anj rian
né' xi'{ Jests. Ni a'mi yya Espiritu
Santo nej. 'Ni xata' ni hua hua'nij
si ataj snan'anj rian né' xi'{ Jesus: Ni
'ngoj huin chrej né'. Ni angoj huin
Nuguan' daj. Ni 4ngoj huin Espiritu
Santo. Ni anin' hua'ni daj huin urin.
8Ni chruhua xungiii nan, ni hua
hua'nij si ataj snan'anj rian né' xi'i
Jestis. Ngoj huin Espiritu Santo. Ni
angoj huin nnee gata' nnee Jests.
Ni 4ngoj huin si-tun man'an Jests
gayanj xi'f né'. Ni uyan a'mi hua'nij
nuguan' nan. °Ni sisi niquin' 'ngo
tsinj nata' sij 'ngo nuguan', ni gara
xina né' si-nuguan' sij. Sani ni'yanj
yya doj si nata' Yan'anj rian né'.
Ni Yan'anj huin si nata' rian né'
xi'f da'nij sij Jesus aj. 19Hué dan
ni sisi xuman ruhua 'ngo tsinj daj
ni'yaj sij da'nij Yan'anj, ni nun
nuguan' nata' Yan'anj daj chruhua
niman sij. Sanj tsinj nun xuman
ruhua si-nuguan' Yan'anj, ni huin
ruhua si' sisi nuguan' yya huin si-
nuguan' Yan'anj. Daj si nun xuman
ruhua si' nuguan' nata' Yan'anj xi'{
da'ni. 1'Ni nuguan' nata' Yan'anj

rian né' huin sisi riqui Yan'anj sisi
ga'ue gane niganj né' nga man'an
Yan'anj. Ni da'nij Yan'anj 'yaj si
gane niganj né'. 12Tsinj nicaj dugiii'
nga da'nij Yan'anj, ni gane niganj sij
nga Yan'anj. Sanj tsinj nitaj si nicaj
dugiii' nga da'nij Yan'anj, ni si gane
niganj sij nga Yan'anj manj.

El conocimiento de la vida eterna

13Ni gariinj nuguan' nan ga'ni
rian ni é re' huin ni é re' ni ngiii
xuman ruhua ni'yaj da'nij Yan'anj.
Ni huin ruhu3j sisi guini'i ni é re'
sisi gane niganj ni é re' nga Yan'anj.
Ni ariinj nuguan' nan sisi ga gue
guxuman ruhua ni é re' nj'yaj ni é
re' da'nij Yan'anj nej. *Ni gahuin
yya ruhua né' nga Yan'anj. Daj
si ngaa gachinj jni'yaj né' 'ngo
nuguan' rian Yan'anj, ni ga'uej
ruhua Yan'anj sisi nicaj né' nuguan'
daj, ngaa nj riqui sij aj. ®Ni sisi ni'i
né' si gunun sa' Yan'anj daran' si
achinj jni'yaj né' rian sij, hué dan ni
ni'i né' sisi hua nicaj né' si gachinj
né' rian sij aj.

16N;j sisi ni'i né' 'yaj 'ngo jnanj né'
gaquin', ni sé 'ngo gaquin' gui'yaj
gahui' sij rian Yan'anj huin, ngaa
ni gachinj jni'yaj né' rian Yan'anj
xi'f sij. Ni ga'ui' Yan'anj si ga ni'na'

1Juan 5

sij. Sani hua ango gaquin' quij hua.
Ni sisi gui'yaj 'ngo jndnj né' gaquin'
daj, ni gahui' sij rian Yan'anj. Ngaa
ni si gachinj jni'yd' rian Yan'anj
xi'f tsinj 'yaj gaquin' quij da mén,;.
Daran' si quij 'yaj ni ngiii huin
gaquin'. Sanj hua gaquin' 'yaj ni
ngiii. Ni sé si gahui' ni ngiiji rian
Yan'anj, gui'yaj daran' gaquin' ménj.

18Ni ni'i né' sisi nitaj si chéj ni
da'nij Yan'anj si-chrej xungiii nan
maénj. Daj si dugumi da'nij Yan'anj
si-chrej ni sij. Ni si ga'ue guida'a
sichre ni sij manj. 1°Ni ni'i né' sisi
nicaj dugiii' niman né' nga Yan'anj.
Sani nin' gachra' chruhua xungiii
chéj sichre nicaj sun sij rian ni tsinj
nitaj si nicaj dugiii' nga Yan'anj
anj. 29Nj ni'i né' sisi hua ga'na'
da'nij Yan'anj. Ni riqui sij si gara
da'nga' ruhua né' daj hua Yan'anj
xanga'. Ni nicaj dugiii' né' nga tsinj
huin xanga' da'nij Yan'anj huin
Jesucristo. Ni hué sij huin Yan'anj
xanga' yya. Ni 'yaj sij si gane niganj
né' nej.

21Daj rtn' huin ni da'ni huin in re'
rianj. Hué dan ni ga cuidado ni é re'
rian ni yan'anj digya' yun'unj huin
ni yan'anj gui'yaj ra'a ni ngiii. Ni
si guinico' a ni é re' ango nuguan'
ménj. Amén.

